
Kunngerð nr. 1 frá 2. mai 2007 um próvtøku til at gerast løggildur grannskoðari
Við heimild í § 4, stk. 1, í løgtingslóg nr. 120 frá 21. mai 1993 um løggildar grannskoðarar verður ásett:

Treytir fyri at fara upp til próvtøku

§ 1. Fyri at sleppa til próvtøku, ið er nevnd í § 1, stk. 2, nr. 4, í Ll. nr. 120 frá 21. mai 1993 um løggildar grannskoðarar  krevst:

1) at grannskoðarakandidatútbúgving er staðin (sí nærri greining í fylgiskjali 1).

2) at umsøkjarin í minsta lagi 3 ár eftir at hava fylt 18 ár hevur luttikið í øllum vanligum grannskoðanar arbeiðum á skrivstovu hjá einum løggildum grannskoðara.
Alment

§ 2. Tá umsøkjarar eru, verður próvtøka hildin einaferð um árið. Skráseting Føroya ásetur dagfesting fyri próvtøkuni og fráboðar hetta alment í minsta lagi 6 mánaðir áðrenn ásettu próvtøkudagsetingina. 
Stk. 2. Umsókn um at sleppa upp til próvtøku verður latin Skráseting Føroya   Um annað ikki er ásett, skal umsóknin vera Skráseting Føroya í hendi í seinasta lagi 3 mánaðir, áðrenn próvtøka verður hildin.

Stk. 3. Skrivlig boð um frámelding skulu vera Skráseting Føroya í hendi í seinasta lagi ein mánað, áðrenn próvtøkan verður hildin. Frámelding latin aftaná freistina, og sum ikki hevur haldgóðar grundgevingar, telur við sum próvtøkuroynd.

Próvtøkuhald

§ 3. Próvtøka fyri løggildar grannskoðarar verður hildin av almennum útbúgvingarstovni, sum er góðkendur av Skráseting Føroya. 

§ 4. Hvør umsøkjari sleppur í mesta lagi upp til 3 royndir. Skráseting Føroya  kann tó, tá serligar umstøður gera seg galdandi, víkja frá hesi áseting. 

Próvtøka

§ 5. Próvtøkan verður skipað sum  skrivlig roynd, har umsøkjarin fullførir eina ítøkiliga grannskoðanaruppgávu (sí nærri greining í fylgiskjali 2), ella partar av ítøkiligari grannskoðanaruppgávu. Royndin varir í  16 tímar yvir 2 dagar.

§ 6. Til tess at gera skrivligu uppgávurnar til próvtøkuna smb. § 5, setur Skráseting Føroya  eina uppgávunevnd, sum telur minst 3 og í mesta lagi 5 persónar.

Stk. 2. Limir nevndarinnar skulu hava gjøllan førleika innan grannskoðan, vinnubúskap, føroyskan skattarætt ella líknandi. 

Stk. 3. Uppgávunevndin hevur heimild til at samstarva við útlendskar uppgávunevndir.

§ 7. Persónar, sum kunnu ávísa, at teir uttanfyri Føroyar hava fingið løggilding, ið kann javnmetast við lokna próvtøku sambært § 5, skulu til 6 tíma langa skrivliga próvtøku í føroyskum skatta- og vinnurætti.

Stk. 2. Fyri persónar, sum umframt løggilding smb. stk. 1 eisini kunnu skjalprógva kunnleika til føroyskan vinnurætt, kann tann í stk. 1 nevnda próvtøka avmarkast til 4 tíma langa skrivliga próvtøku í føroyskum skattarætti.

Stk. 3. Skráseting Føroya  setir hóskandi uppgávunevnd og tilnevnir próvdómarar.

Próvdøming
§ 8. Skráseting Føroya  útnevnir próvdómarar.

Stk. 2. Metingin um úrslitið av próvtøkuni sambært §§ 5 og 7 verður gjørd av uppgávunevndini við einari atkvøðu og próvdómarunum við hvør sínari atkvøðu.

 Stk. 3. Próvdømingin verður givin sum staðin/ikki staðin.

§ 9. Prógv verður latið teimum, sum hava staðið royndina.

Kærumøguleiki

§ 10. Kæra frá próvtakara um royndina skal latast Skráseting Føroya. Kæran, sum skal vera skrivlig og grundað, skal vera latin føroyska skrásetingarmyndugleikanum í seinasta lagi 14 dagar aftaná kunngjørda próvtøkuúrslitið.

Stk. 2. Uppgávunevnd og próvdómarar kunnu aftaná nýggja gjøgnumgongd avgera at broyta ella halda fast við upprunaligu dømingina.

Stk. 3. Viðgerð og kunngerð av úrslitinum skulu vera avgreidd av Skráseting Føroya í seinasta lagi 3 mánaðar aftaná móttøku av kæru.

Gildiskoma

§ 11. Henda reglugerð kemur í gildi dagin eftir, at hon er kunngjørd.

Skráseting Føroya, 2.mai. 2007
Jógvan Thomsen
stjóri

/Kristin Balle

Fylgiskjal 1
Í fylgjandi londum verða útbúgvingarnar góðkendar sum grannskoðarakandidatútbúgving

Danmørk:

Cand.merc.aud

Noreg:
Høyere revisorutdanning


Ísland:

Gomul skipan.

Cand Öecon próf  / Cand Öecon degree
Nýggj skipan.

Háskóli Íslands :

Meistaranám í Reikningshaldi og Endurskoðun  / M.Acc. Master of Accounting

Háskólin í Reykjavík :

Meistaranám í Reikningshaldi og Endurskoðun / Master of Science (MSc)   in Accounting and Auditing

---

Harumframt kann Skráseting Føroya eftir umsókn góðkenna útbúgvingar úr øðrum londum, treytað av at tær verða mettar at verða samsvarandi støðinum í nevndu londum.

Fylgiskjal 2
Pensumlisti til próvtøkuna :

§1. Tann skrivliga royndin skal sýna neyðugu og viðkomandi ástøðiligu førleikarnar hjá kandidatunum innan tey øki, sum hoyra undir virkisøki hjá løggildum grannskoðarum, umframt evni til at nýta hesa vitan í verki. Próvtøkan skal serliga umfata hesar lærugreinar:

a) vanligt roknskaparástøði og vanligar roknskaparmeginreglur 

b) løgfrøðilig krøv og standardar fyri at gera ársroknskapir og samanlagdar roknskapir

c) altjóða roknskaparstandardir

d) roknskapargreining

e) bókhald og innanhýsis roknskapur

f) váðastýring og innaneftirlit

g) grannskoðan og yrkisligir førleikar

h) løgfrøðilig krøv og yrkisligir standardar fyri lógarkravda grannskoðan og fyri grannskoðarar

i) altjóða grannskoðanarstandardar

j) yrkislig siðalæra og óheftni.

Stk. 2. Í tann mun tað er týðandi fyri grannskoðanina, skulu í hvussu so er hesar lærugreinar eisini vera umfataðar:

a) felagarættur (P/F, Sp/f, vm.) og virkisleiðsla 

b) húsagangsrættur og reglur um samsvarandi handfaring av búgvum

c) skattarættur

d) borgararættur og vinnurættur

e) sosialtrygdar- og arbeiðsrættur

f) KT og telduskipanir

g) rakstrarbúskapur, tjóðarbúskapur og fígging

h) støddfrøði og hagfrøði

i) grundleggjandi meginreglur fyri fíggjarstýring hjá fyritøkum

